
Edra Power mahu terbit Sukuk RM5.28b 
KUALA LUMPUR 26 Nov. - Edra 
Power Holdings Sdn. Bhd. berse-
dia untuk mengumpul pembia-
yaan berjumlah RM5.28 bilion 
melalui Sukuk untuk projek ste-
sen janakuasa terbesar di Malay-
sia menjelang akhir tahun ini. 

Syarikat tersebut sudah pun 
selesai melaksanakan eksesais 
ketekunan wajar lebih awal. 

Naib Presiden II Kewangan 
Korporat dan Pegawai Khas syari-
kat tersebut, Fion Chan berkata, 
Edra sedang berusaha ke arah 
mendapatkan pembiayaan pada 
akhir tahun bagi memenuhi tem-
poh akhir yang ditetapkan dalam 
perjanjian pembelian tenaga de-
ngan Tenaga Nasional Bhd (TNB). 

TNB adalah pelanggan tunggal 
stesen janakuasa dijana gas ber-
kenaan yang akan dibina di Alor 
Gajah, Melaka dan dijadual me-
mulakan operasi komersial pada 
2021. 

JANAKUASA Jimah di Port Dickson. Negeri Sembilan. - GAMBAR HIASAN 

"Kami sudah pun melancar-
kan memorandum maklumat 
dengan Suruhanjaya Sekuriti dan 
membuat pembentangan pelabur 
kami. 

"Pelabur yang kami sasarkan 
adalah nama besar seperti Kum-
pulan Wang Simpanan Pekerja 
(KWSP), Kumpulan Wang Ama-
nah Pencen (KWAP), syarikat in-

surans seperti AIA serta beberapa 
syarikat pengurusan dana. Kami 
yakin akan mampu mencapai 
sasaran yang ditetapkan," kata-
nya kepada Bernama. 

Ditanya sama ada Edra hanya 
mencari pelabur tempatan, be-
liau berkata: "Disebabkan ringgit 
Malaysia sangat cair, kami mem-
punyai ringgit yang cukup untuk 
menyokong projek itu. Oleh itu 
kami memberi tumpuan utama 
kepada pasaran tempatan, tetapi 
sesiapa sahaja yang berminat 
boleh masuk dan melabur." 

Edra telah melantik CIMB In-
vestment Bank sebagai penasihat 
utama di samping sebagai pengu-
rus utama bersama dengan May-
bank dan RHB Bank. - BERNAMA 

